
Ompoquin chiaidRiqsichina
Riqsichiykillapa takinata kawsaymankupata 
kichwa nurtiñu, kannam makikikunapi 
tukuylaya tantashqa takinakuna ch’ayanmi 
ancha kuyaywan ullqu wamraykikunapaq, warmi 
wamraykikunapaq.

Shuyanchiqmi kay takinakuna atinllapa yanapayta 
wiñachiyta yach’ayninkunata, kushichiytapis 
ancha allin punchawkunata kushikunanpaq, 
kuyuyta, mushuq yach’anakunatapis. Atinkim 
yapachayta takinakunata kikin instrumintukunawan 
kawsaymankuykipata, suqkunatapismi atinki 
ch’urayta yanapayninwan taytakunapawan, ayllu 
mamakunapawan. 

Kay tantashqa takinakunam atinqa ullqu 
wamranchiqkunapi, warmi wamranchiqkunapi 
suq qallarina kikin kaq takinapi kuyay takiypipis, 
suq ruray yach’anam, kanqa chaypi uras 
ruraypi rurananchiqkunamanta sapalapaq, 
tantakashqapaqpis. 

¡Takishpa tushushpam kushi kani! 



Qillqanapa rapran
Yaĉakuna wasi���������������������������������������������������������������������������� 6

Sara uryakuq������������������������������������������������������������������������������� 8

Makiyta paqani������������������������������������������������������������������������� 10

Pachanchiqta��������������������������������������������������������������������������� 12

Yakitunchiqta washashun�������������������������������������������������������� 14

Shumaq kustumrinchik�������������������������������������������������������������� 16

Punchitu������������������������������������������������������������������������������������� 18

Tamya tamya���������������������������������������������������������������������������� 20

Disayunuqa�������������������������������������������������������������������������������� 22

Mayllani kiruyta������������������������������������������������������������������������� 24

Takina����������������������������������������������������������������������������������������� 26

Llaqtanchiqpi kaykunata tarpukunchiq�������������������������������� 28

Yach’akuni yupanata�������������������������������������������������������������� 30

Llaqtay inkawasi������������������������������������������������������������������������ 32





Yaĉakuna wasi

Kanan waranpi wamritukuna

kanan waranpi wamritukuna

yacakuna wasiman shamuyanki

ukniykunawan yacakunapaq.

Kay yaĉakuna wasipiqa tantar tantar yaĉakullanchik,

shumaq parlaq, pukllakur, kushikur yaĉakunchik, 

waran waran wamritukuna shamunkillapa kay

yaĉakuna wasiman pukllakunapaq,

takikunapaq kushikunapaq.

Sara uryakuq

//Mamitakuna taytitukuna.

Kanan waranpi tantanakushun

kanan waranpi takinakushun

kanan tantar rikuyanchik

minkata rurar palanawan//

Sarataqa uryakuq parlaqnula parlaqnula.

Chaynumi saritaqa kusa shumaq

wiñanallan, kusa shumaq puqunallan

mishki mishkila mikukunapaq.

Shunqullapis kushillanmi 

Kaychaw shumaq  qutsullashqa 

yapallantsik purwakashqa 

yapallantsik kuyanakushpa.

Makiyta paqani

//Uyakuy wamritu kaynuta ruranki//

//Makita paqakunki, jabunwan yakituwan//

Allilanta paqakunki mana qishyanaykipaq

//Waqtapi puriyan suq saqra kuru//

Mana allinta paqar saqra kuru aypawashun.

Chayrayku wamritukuna ama qunqankichu.

Makisituyta paqar allin allinta purinkunki.

Pachanchiqta

//Pachitanchiqta  shumaq kanki

Pachitanchiqta shumaq kanki//

Mikunanchiqta puquchiyanki

Mikunanchiqta qaramallanki

//Chayrayku nuqa nishuni//

Pachitanchiqta washashunllapa, 

qushakunata ama qutushunchu.

Yakitunchiqta washashun

//Tukuy wamritukuna mamitaykuna, taytitukuna//

//Yakitunchiqwan nuqanchik kawsanchik//

//Uywanchiqpis cakritanchikkunapis

Yakituwanmi tukuy kawsakunchik.

Mana itakusunchu qushakunatami,

chaynunami washashun yakitunchiqta//

Shumaq kustumrinchik

Wamritukuna tukuy, tukula

kustumbrinchiq kusa shumaq

unay rukunchik rurashantami.

//Ama qunqashunchu//

Unay warmi rurashanmi, 

unay runa rurashanmi

kusa shumaq kustumrinchiq

wasi minka, lanta rutu,

kidamyintu, markasyun,

yaku icanchik nan kicaymi, 

chaykunami kustumrinchik.

Punchitu

Punchitu punchitu

shumaq punchitu

mamitay puchkaran.

//Mamitay awaran//

Muru punchitu yacakur purini

mana qasaypaq, mana qishyanaypaq.

//Punchitu punchitu muru punchitu,

 mamay puchkaran

mamay awaran//

Tamya tamya

Pukutay untamuyanna

tamya ishkimunapaq

shamuy shamuy tamya

ama llakichiwaychu

kusata ministishullani

shamuy shamuy tamya,

cakritay chakillanam

qiritukuna chakillanam.

Disayunuqa

//Ancha utqa tutamanta,

disayunuqa allin,

ruranchiq chay punchawpaq,

allichan kwirpuyta allin,

gustawan allin mikuna,

nuqa munani suq kutinta//

//Chaymanta suq allin tinpuchimanta,

allinam kani lluqshinaypaq,

quwan shinchi kanaypaq,

imata ruranaypaq,

nuqa munani suq kutinta//

Mayllani kiruyta

Kanan mikuni tukuylayata,

chaymi nuqa,

mayllani kiruykunata,

suq basitupi yakituta,

sipillupi rurani pastitata,

sipilluyta kuyuchini kayshina.

//Anaqman uraman//

//Suq laduman//

//Ukumanta sawaman//

//Kanan upyani yakituta jawaraq//

Takina

//Kumaritay kumparituy//

Shamuyllapa takikushun kay shumaq 

takinakunata.

//Kananqami wamritupaqta aqchata

rutukushayki//

Kumaritay kumparituy

aysanakur takikushun

kushikuqnula kushikuqnula

kay shumaq takinakunata.

Llaqtanchiqpi kaykunata tarpukunchiq

Nuqanchiqkuna cakritanchiqpi.

//Waran, waran tarpukunchiqmi//

Saritanchikta, trigitunchikta, 

akshitunchikta

//Tukuy, tukuy mikunata//

//Chayraykunata mikukurmi 

nuqanchiq allinta wiñachiq//

//Taytanchikwan, mamanchikmi 

waran, waran trabajan 

cakranpi//

Fuga

// Taytay turunwan yapukuptin

mamay saranta tarpuyan 

chaynu wiñaptin

mikunaypaq allin, allinta 

kawsanapaq//

Yach’akuni yupanata

Suq, ishkaywan,

kimsa, ch’uskuwan,

pichqa, suqtawan.

//Takishun kay takinata//

Qanch’is, pusaqwan,

isqun, ch’unkawan,

//Takishun kay takinata//

30



31



32

Llaqtay inkawasi

Pachita Inkawasi kusa shumaq

llaqtay kanki, shunquypimi

apashuni shunquypimi

shumaq pachita maykarpis

yarpushuyani manamiri quqashunchu.

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre,
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDOBANDERA

SÍMBOLOS DE LA PATRIA

Declaración Universal de los Derechos Humanos


